Nafarroako Parlamentuko Mahaiak, 2021eko martxoaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Patricia Fanlo Mateo andreak aurkeztutako galdera, eutanasia arautzen duen Lege Organikoari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osasun Batzordean izapidetzea.
Iruñean, 2021eko martxoaren 29an
Lehendakaria: Unai Hualde Iglesias
GALDERAREN TESTUA
Nafarroako Alderdi Sozialista talde parlamentarioari atxikita dagoen Patricia Fanlo Mateo andreak, Legebiltzarreko Erregelamenduak ezarritakoaren babesean, honako galdera hau egiten du, Nafarroako Gobernuko Osasuneko kontseilariak Osasun Batzordean ahoz erantzun dezan:
Izapidetzen urtebete baino gehiago eman ondoren, 2021eko martxoaren 18an onetsi da Eutanasia arautzen duen Lege Organikoa; halatan, prestazio hori despenalizatzen duen munduko seigarren herrialdea da Espainia, eskubideetan aurrerabidea egiteko konpromisoa indartu bidenabar. Autonomia erkidego bakoitzak bere berme eta ebaluazio batzordea sortuko duela ezartzen du Espainiako legeak, legea nahiz legeak ezartzen dituen prozedurak errespetatzen direla egiaztatzeko aldez aurretik eta kontrolatzeko ondoren. Legea hiru hilabete barru sartuko da indarrean.
Nafarroako Gobernuak zer neurri hartuko ditu Eutanasia arautzen duen Lege Organikoa betetzeko?
Iruñean, 2021eko martxoaren 18an
Foru parlamentaria: Patricia Fanlo Mateo
